
Bosna i Hercegovina

Federacija Bosne i Hercegovine

Kanton Središnja Bosna/Srednjobosanski kanton

KANTONALNI SUD NOVI TRAVNIK

Broj: 006-0-K-06-000 028
Novi Travnik, 13.11.2006. godine

                                U IME FEDERACIJE BOSNE I HERCEGOVINE!


Kantonalni sud Novi Travnik, u vijeću sastavljenom od sudaca Slavko Marić – predsjednik vijeća, Jasna Šatara i Senad Begović – članovi vijeća, uz sudjelovanje zapisničara Bose Zlatunić, u kaznenom predmetu protiv optuženika Dine Mitića, zbog kaznenog djela „razbojništvo“ iz čl. 289. st. 2. KZ F BiH u svezi sa čl. 31. istog zakona, na pretresu za izricanje kazneno-pravne sankcije održanom dana 13.11.2006. godine, na kojem pretresu su nazočni bili optuženik, branitelj optuženika advokat Sead Agić iz Travnika, te zastupnik optužbe kantonalni tužitelj Kantonalnog tužiteljstva Travnik Meho Bradić, donio je i istog dana javno objavio slijedeću:

P  R  E  S  U  D U

Optuženi: 

DINO MITIĆ,  sin Dragoslava i majke Jasmine rođene Bektašević, rođen 03.04.1975. godine u Travniku gdje je i nastanjen na adresi Ulica Bosanska bb – Travnik, pismen, po zanimanju automehaničar, neoženjen, nezaposlen, po narodnosti Bošnjak, državljanin BiH, do sada neosuđivan, u pritvoru se nalazi od 20.07.2006. godine pa dalje do pravomoćnosti presude,
K R I V     J E

Što je:


Dana 13.07.2006. godine, oko 04,15 sati u Travniku u Ulici Šehida, zajedno sa Samirom Zalihićem, s ciljem prisvajanja protupravne imovinske koristi upotrijebio silu i prijetnju da će napasti na život i tijelo Roberta Medića, radnika benzinske crpke „Energopetrol“, tako što su ušli unutar protora benzinske crpke „Energopetrol“, a prethodno na glave stavili najlon čarape kada je Samir Zalihić repetirao pištolj i uperio ga u pravcu Roberta Medića govoreći mu „Daj pare, daj pare“, pa kada je u strahu da će optuženi napasti na njegov život i tijelo Robert Medić rekao da su pare u ladici od stola, optuženi Dino Mitić je prišao stolu, otvorio ladicu i iz iste uzeo 160,00 KM u raznim apoenima, nakon čega su optuženici pobjegli sa benzinske crpke u pravcu Starog grada gdje su međusobno podijelili otuđeni novčani iznos,

čime je  počinio kazneno djelo „razbojništvo“ iz čl. 289. st. 2. KZ F BiH u svezi sa čl. 31. istog  zakona,

pa  ga sud temeljen navedene zakonske odredbe, te uz primjenu odredbi čl. 42, čl. 43, čl. 49. st. 1., čl. 50. i čl. 51. KZ F BiH, kao i uz primjenu odredbe čl. 246. st. 5. i čl. 300. ZKP-a  F BiH, 
O  S  U  Đ  U  J  E

na kaznu zatvora u trajanju od jedne /1/ godine i deset /10/ mjeseci.
Primjenom odredbe čl. 57. st. 1.  KZ F BiH optuženiku se u izrečenu kaznu uračunava vrijeme provedeno u pritvoru i to vremenski period od 20.07.2006. godine pa dalje do pravomoćnosti presude.
Sukladno odredbama čl. 114.  st. 2. i čl. 115. st. 1. ZKP-a F BiH, te sukladno odredbi čl. 413. ZKP-a F BiH od optuženika se oduzima imovinska korist pribavljena kaznenim djelom u iznosu od 80,00 KM.

Temeljem odredbe čl. 202. st. 4. ZKP-a F BiH optuženik se oslobađa od obveze namirenja troškova kaznenog postupka i troškovi kaznenog postupka padaju na teret proračunskih sredstava suda. Visina troškova kaznenog postupka će biti naknadno određena posebnim rješenjem predsjednika raspravnog vijeća.
Zapisničar                                                    PREDSJEDNIK VIJEĆA, SUDAC    

Bosa Zlatunić                                                                   Slavko  Marić

